
Ginger, Findus, Luna (2.5j.) 
     

       
suechet zäme äs nöiis Daheime mit Freigang (ländlech) 

 
 

Liebi Tierfründe                    
 
Lueget einisch, sy mir nit 3 ganz Hübschi? Mir sy dringänd uf de Suechi nach eme nöiie 
Daheime. Alli drü zäme, wenn’s geit! Warum? Üse Familie het sech trännt u niemer cha üs 
ab Summer meh Freigang biete. Mir liebe abr ds Läbe dusse, ohni üsen Freigang chönne 
mir nit sy. Drum! 
 
Mir sy Gschwüschterti, di Tigerli-Buebe Ginger+Findus u s’schwarz Luna-Meiteli, 
2.5jährig, kaschtriert, gimpft (grundimmunisiert), chippet u gsung. Mir sy abr sähr 
schüech, mir stamme vo eme Buurehof u hei ir Prägigsphase nüt ha dörfe erläbe i Sache 
Mönsche. Mir bruuche drum viu Ziit zum Aachoh, abr we mir Vertroue ufbaut hei, denn 
schmüsele u schpiue mir ou mou gärn. Abr mir wönnt entscheide, wenn u wo u was. Sy scho 
es bitzeli Charakterbüsis. Mir chenne s’Chischtli dinne, nutze’s abr praktisch nid, wiu mir 
immr aues dusse erlädige. Säubschtändigr Freigang i möglescht ländlecher Umgäbig isch 
üsr gröschte Wunsch, mir sy fascht immr dusse. We mir nid grad ässe odr Dim Bettli odr 
uf’m Sofa chille. Drum isch ou es Törli Pflicht für üs. Hung u angeri Chatze wönnt mir nid 
daheime u ou chei chlini Ching. So ab 12i wär abr das cheis Problem.  
 
Mir sueche chatzeerfahreni geduudigi Lüüt, die wo üs lieb habe u bi dene mir eifach 
Ginger-Findus-Luna sy dörfti. Die wo üs Freigang ir ländlechi Umgäbig biete chönnte, 
vielliicht sogar uf eme Buurehof odr e Riiterhof odr so, abr trotzdem mit 
Familieaaschluss. Wohnsch Du ufm Land? Mit Wiese u Fäudr ume? U hettsch Du es Plätzli 
für es säubschtändigs Büsi-Trio? Wenn’s geit, würde mir gärn zäme bliibe. Ja? Denn 
chönnt das üses nöie Daheime sy, denn müesset mir üs unbedingt lehre chenne. Mir wohne 
im Moment no z’Zuchwil/SO, zügle aber gärn zu Dir, wo ou immer Du wohnsch. Mäud Di 
doch bitte ganz gly bi dr Sonja Ball. Sie het sich üs agno u suechet für üs das nöiie Plätzli. 
Mir fröie üs ganz fescht uf Di (ou we mir’s wahrschiinlech bi Dim erschte Bsuech nid so 
wärde zeige chönne) ! 
 

Din Trio Ginger, Findus & Luna 

